
общественно-политической эрямонь весе областьнесэ равноправияст ашти непреложной законокс.

Праватнень кодамо бу те илязо уле прямой эли косвенной ограничения эли, мекевланг, граждантнэнь сынст расовой ды национальной принадлежностест коряс прямой эли косвенной преимуществатнень аравтомась, истя жо расовой эли национальной исключительностень, эли ненавистень ды пренебрежениянь эрьва кодамо проповедесь — караются законсо.

124 СТАТЬЯ. Граждантнэнь совестень оля-чист ванстоманть кис церьковась СССР-сэ явозь государстванть эйстэ ды школась церькованть эйстэ. Религиозной культнэнь ютавтомань оля-чись ды антирелигиозной пропагандань оля-чись максозь весе граждантнэнень.

125 СТАТЬЯ. Трудицятнень интересэст соответствиясо ды социалистической строенть кемекстамонзо кис СССР-нь граждантнэнень гарантировави законсо:

а) валонь оля-чи;

б) печатень оля-чи;

в) промксонь ды митингень оля-чи;

г) уличной шествиянь ды демонстрациянь оля-чи.

Граждантнэнь неть праватне обеспечиваются трудицятненень ды сынст организациятненень типографиятнень, коневонь запастнэнь, общественной зданиятнень, ульцятнень, связень средстватнень ды материальной лия условиятнень максозь, конат эрявить неть праватнень тевс ютавтомаст туртов.


126 СТАТЬЯ. Трудицятнень интересэст соответствиясо ды народной массатнень организационной самодеятельностест ды политической активностест кастоманть кис СССР-нь граждантнэнень максозь

